
 1 Kor. 13:4  -  “Die liefde is geduldig, die liefd e is vriendelik; dit is nie afgunstig nie, is 
nie grootpraterig nie, is nie verwaand nie.” 
 

1. GEBEDSVERHORINGS:   LOOF DIE HERE VIR!  
a)  
      

2.       VOORBIDDING VIR SIEKES:  
Lidmate:  
a)  
Nie-Lidmate:  
a)   
Bid gedurig:  
Mev/Mej:    
Elani le Grange (39jr, kanker, 27/03/06), Thea Nel (10jr, nierprobleme, 13/8/07), Madeléne de Jager, (37jr, 
kanker, 31/3/08), Lea Viviers (2jr, gewasse op haar brein, 20/10/08), Jongmeisie “E” (21jr, dwelmverslaaf, 
9/2/09),  (Kleuter “K”, 5jr, omstandighede, 14/9/09), Ria van Rooyen (76 jr, algemene gesondheid, 9/8/10), Rina 
Naude, dermobstruksie, 9/8/10), “L.F.” (35jr, probleme met heup, 9/8/10), Monique Barnard (2½jr, 
gesiggestremd, 23/8/10). 
Mnr:     
Vihan du Toit (6jr, blind gebore, 6/11/06), Freddie de Kock (beenmurg kanker, 16/3/09), Jorban Barnard (18mde, 
geen immuniteit, 16/11/09), Koos Conradie (83jr, bloedarmoede, 9/8/10) 
 

3. VOORBIDDING VIR:  
Nie-Lidmate:  
a)  
 

4. DAG TOT DAG  GEBEDSGIDS:  
MAANDAG    6   SEPTEMBER.  
Gebedsfokus op redding: Radio kommentators  
Daar is baie plaaslike, stedelike of nasionale radiostasies in Suid-Afrika.  
Bid vir elke kommentator wat vandag programme aanbi ed, die nuus lees of selfs 
advertensies aanbied. Bid vir 'n ontmoeting met God  die Vader van Jesus Christus, wat 
hulle harte en gedagtes sal oopmaak om Christus as hulle Here te aanvaar.  
Gebedsfokus tydens Ramadaan: Dag 27: Moslems in Kor ea  
Gedurende die Koreaanse Oorlog van 1950 is die VN troepe na Korea gestuur om te veg teen 
die Noord-Koreaanse kommuniste. As deel van die oorlogspoging het Turkye ‘n bataljon soldate 
na Korea gestuur. Dit was die begin van moderne kontak tussen Koreane en Moslems. Twee 
Turkse Imams het gekom en die Moslemgeloof aan oorlogsmoeë Koreane gepropageer. Dit 
word gesê dat daar nou meer as 35 000 etniese Koreaanse Moslems is sedert die eerste twee 
Koreane Moslems geword het in 1955. Vandag is daar oor die hele land meer as 10 moskees 
en 40 gebedsentrums.  
Gebed: As gevolg van die negatiewe impak van verskillende insidente waarby Koreane in 
Afghanistan en elders betrokke was, het weerstand e n vrees vir die Moslems en Islam, in 
die harte van sommige gelowige Koreane gekom. Bid d at Christengelowiges hulle vrees 

sal oorkom, en maniere sal vind om die evangelie me t Moslems te deel en dat blywende 
verhoudings met ander plaaslike gelowiges tot stand  sal kom. Bid dat Koreaanse 
gelowiges „n hernude visie en begeerte sal kry om n a die Moslems uit te reik.  
 

DINSDAG   7   SEPTEMBER. 
Gebed vir die redding van ongeredde mense  
Vader, leer ons om dié liefde wat mense nader aan U trek uit te leef. Verryk ons lewens met die 
soort liefde wat Christus gehad het toe Hy Sy lewe vir ons gegee het, sodat baie mense U sal 
leer ken (Rom.13:10). 
 
Gebedsfokus tydens Ramadaan:  Dag 28:   Die Sabah e n Sarawak van Oos-Maleisië   
Daar is ongeveer 3 387 880 Sabah. Die groter Moslem bevolking, bestaande uit verskillende 
etniese groepe, is die gevolg van ‘n instroming van onwettige immigrante en vlugtelinge van 
Indonesië en die Suidelike Fillipyne. Alhoewel die Maleiers ‘n minderheidsgroep in Sarawak is 
(2 176 800) is daar baie Melanau, een van Sarawak se groter minderheidsgroepe, wat hoë 
posisies in die staatsdepartemente beklee. Te midde van die meerderheid Moslem bevolking 
bestaan daar een van die lewendigste en vinnig groeiende gemeenskappe van gelowiges in 
Suidoos-Asië. In die 2000 sensus in Sarawak, het 43% van die bevolking aangedui dat hulle 
Christene is en baie van die inheemse stamme het in Christus begin glo. Deurbrake onder die 
Maleiers kan ‘n noemenswaardige impak hê op die groter Maleisiese bevolking van die Maleise 
Skiereiland. Gebed: Bid dat meer gelowiges doelbewus sal uitreik na hul le Moslembure en 
medewerkers. Bid vir die vestiging van kultureel-re levante, inheemse 
geloofsgemeenskappe in elke Moslem gemeenskap. Bid vir deurbrake onder die Maleiers 
en dat hulle oop en ontvanklik sal wees vir die get uienis van Jesus Christus en geestelik 
sal groei.  
 

WOENSDAG   8   SEPTEMBER. 
Gebed vir die redding van ongeredde mense  
Vader, deur die Heilige Gees, herinner ons aan die evangelie wat aan ons verkondig is en wat 
ons ontvang het en waarin ons ook gevestig staan. Deur hierdie evangelie word ons ook gered 
as ons vashou aan die boodskap soos dit aan ons verkondig is (1Kor.15:1-2). Ons vra dat 
hierdie selfde genade ook die harte van ongeredde mense sal omvou. 
 
Gebedsfokus tydens Ramadaan:  Dag 29: Brittanje  
Daar woon vandag ongeveer 2.4 miljoen Moslems in Brittanje. Gebeure in die afgelope jare het 
dit baie moeilik gemaak vir Christene om goeie verhoudings met hulle Moslem bure op te bou. 
Kulturele misverstande en die isolering van Moslem gemeenskappe maak dit ‘n uitdaging vir 
Britse Christene om te weet waar om te begin met die uitreiking na Moslems.  
Gebed: Bid dat Britse Christene nie die Moslems sal vrees nie. Bid dat ware 
vriendskappe oor die kultuurgrense tussen Christene  en Moslems sal ontwikkel en dat 
werklike liefde die verhoudings tussen Christene en  Moslems sal kenmerk. Bid dat die 
kerk ‘n vriendelike plek vir nuwe Moslem immigrante  en ander vervreemde Moslems sal 
wees, en dat programme wat hulle ondersteun die lie fde van Christus sal demonstreer. 
Bid vir geopende deure en kreatiewe maniere om die Moslems te bereik.   

 
DONDERDAG   9   SEPTEMBER. 
Gebedsfokus op Israel: Rosh Hashanah  
Rosh Hashanah beteken “begin of kop van die jaar." Die Bybel verwys na Rosh Hashanah as 
die fees van die trompette, en dit begin met die Tien Dae van Ontsag en word afgesluit met 
Yom Kippur (die Dag van Boetedoening). Volgens die Joodse tradisie sal hierdie dag die 
oordeelsdag wees, wanneer die Skepper al die bewoners van die aarde sal oordeel. Dit is ‘n 

wonderlike tyd vir mense om tot die Here te nader, om berou te toon vir verkeerde dade, hulle 
toe te wy aan die Here en om Hom te dank vir sy werk in hulle lewens.  
Bid dat meer Jode hulle na die Here sal wend en dat  hulle Jesus Christus as hulle 
Messias sal ontvang.  
Gebedsfokus tydens Ramadaan:  Dag 30:   Werkers in die sendingveld   
Ramadaan eindig vandag. Baie sendelinge is die afgelope maande gedeporteer of huis toe 
gestuur omdat vervolging in verskillende nasies toegeneem het. In sommige gevalle moes 
sendelinge weeshuise wat hulle vir langer as 10 jaar bedien het, agterlaat en die kinders 
agterlaat met geen ander heenkome en met geen waarborg dat hulle mekaar ooit weer sal sien 
nie. Nou meer as ooit, sal inheemse gelowiges die evangelie onder hulle eie mense moet 
versprei omdat dit te moeilik geword het vir buitelanders om in hierdie lande te werk.  
Gebed: Dra die sendelinge wat uit die lande verban is, gedeporteer is, of gevra is om die 
Moslemlande waar hulle gedien het, te verlaat aan d ie Here op. Bid vir hulle om God se 
stem te hoor oor hoe hulle hulle werk moet voortsit , wanneer en hoe om terug te keer na 
daardie lande en hoe om die mense te help wat hulle  moes agtergelaat. Bid ook vir dié 
wat die gebedsmateriaal voorberei, vir inisiatiewe soos die boekie om Moslems te help 
om na Christus te kom. Bid voortdurend dat God se b eskerming, versterking en 
aanmoediging op sendelinge sal rus, sodat hulle in staat sal wees om aan te hou en om 
die werk wat God vir hulle gegee het, te kan voltoo i. Bid dat nuwe deure in ander nasies 
sal oopgaan sodat hulle kan voortgaan met hulle wer k. Bid veral ook dat God self die 
Vader van die weeskinders wat agtergelaat is, sal w ees.   
 

VRYDAG   10   SEPTEMBER.    
Gebedsfokus op internasionale veiligheid en sekurit eit:   Somalië seerowers  
Betroubare inligting oor die binne-bedrywighede van die seerowery bedryf is moeilik 
bekombaar, maar inligting uit Somalië dui daarop dat kriminele sindikate met finansiers en 
beleggers gebaseer in Dubai, Londen en Mombasa, Kenia, seerowery in Somalië oorgeneem 
het. Die seerowery het reeds in die vroeë 1990’s ontstaan as ‘n vergeldingsmaatreël teen skepe 
wat onwettig vis gevang of toksiese afval in Somaliese waters gestort het. Die mense wat 
gearresteer word, is eintlik “voetsoldate”.  
Bid asseblief dat die leiers van hierdie sindikate gearresteer en skuldig bevind sal word. 
Bid ook oor finansiële bedrogskemas, dat die mense die Here se stem sal hoor en 
daaraan gehoor sal gee. Bid vir die redding van alm al betrokke by sindikate, vir 
seerowers en „voetsoldate”. Bid dat alle onheilige kontrakte blootgelê sal word en dat 
die invloed en beskerming van regerings wat hieruit  voordeel wil trek, aan die lig sal 
kom.  
 

SATERDAG   11   SEPTEMBER.  
Gebedsfokus op internasionale terrorisme:   Herdenk ing van September 11, 2001  
As die stryd teen die geweld wat gepleeg word in die naam van Islam, in die eerste plek 
geestelik is, dan vereis die vernietiging daarvan ook „n geestelike teenaksie. Terrorisme 
boesem vrees in. Liefde bevry ons van vrees. Wanneer ons haat, word ons gevangenes van 
ons haat, maar deur lief te hê, word haat en vrees oorwin.  
Vra God vir Goddelike liefde om vir terroriste te b id. Indien jy 'n naam van 'n terroriste 
leier het, bid vir hom/haar. Neem ‘n terroris vir g ebed aan. Bid asseblief vir die 
openbaarmaking van die Here Jesus Christus in die h arte en gedagtes van elke persoon 
wat betrokke is by internasionale aanvalle of intim idasie. Bid ook vir die slagoffers om te 
kan vergewe en genees te word van hul seer. Dank Go d ook vir baie terroriste wat 
dramaties gered is gedurende die laaste tien jaar.  

SONDAG   12   SEPTEMBER.   

Waarom Here?  
Die meeste van ons het al hierdie vraag gevra: Waarom Here? Die Bybel gee egter nie direkte 
antwoorde op die vraag: “waarom” nie. Job het baie vrae gevra (Job 38:41). Toe het God Job 
geantwoord en gesê: Kan ek jou ‘n paar vrae vra? Hy het nie vir Job antwoorde gegee nie; Hy 
het hom geantwoord deur aan hom vrae te vra. Job het vrede gevind deur te verstaan en te 
aanvaar dat die Here groter is as sy vrae en hy het homself daarom aan God oorgegee. 
Partykeer is ons bang om vir God vrae te vra, want ons dink dit sal verkeerd wees. Ons is bang 
om emosies van woede aan God te erken, soos dat ons Hom nie meer vertrou nie, dat ons 
Hom as liefdeloos ervaar, ens.  
Vertel vir God hoe jy voel, Hy weet dit in elk geva l. Hy sal nie in woede ontplof nie. Hy is 
die Vader. Ons vrae sal nie Sy liefde vir ons veran der nie of Hom onkant betrap nie. 
Wanneer ons Sy karakter begin verstaan deur te kyk wat Hy doen sal ons ons vrae en die 
antwoorde aan Hom kan toevertrou. Dit gaan oor meer  as verstandskennis. Dis om te 
weet dat God mý Vader is, mý lief het, vir mý omgee  en weet wat in mý lewe gebeur, wat 
die deurbraak in my lewe en vrede in my hart bring.   
Bestee ‘n oomblik om biddend na te dink oor hierdie  gedagtes. Stort jou hart voor die 
Here uit en vra Hom om jou hart te verander sodat j y Hom meer en meer kan weerspieël.  
 
 

Soek God se aangesig vir staatsdiens werkers 
 

 “Kennis begin met die dien van die Here; dit is net dwase wat wysheid en opvoeding gering ag” 
(Spr.1:7 ). 
Seën hulle op jou knieë: 
Daar is huidiglik baie stakings aan die gang in ons land.   
·  Bid asseblief vir die mense wat betrokke is. Bid vir die Here se bemoediging. 
·  Bid dat ‘n ooreenkoms gou bereik sal word veral ter wille van skoolkinders wat binnekort 

gaan begin eksamen skryf.  
·  Bid dat hulle gebedsgroepe sal begin wat bid vir vrede binne hulle werksplekke en dat hulle 

die wil van die Here te alle tye sal uitvoer. 
·  Bid veral vir die leiers van vakbonde wat by arbeidsverhoudings betrokke is. Bid dat hulle sal 

begin verstaan wat die Here se wil vir hulle lewens is.  
·  Bid ook dat staatsdiens salarisstrukture heroorweeg sal word, sodat elke werker ’n billike 

vergoeding sal kry. 
·  Bid dat stakers wat aan optogte deelneem, respek sal toon vir staats- en privaat eiendom. 
·  Bid vir die veiligheid van ander mense wat nie aan die stakings deelneem nie. 


